
PLAN DE ADAPTACIÓN Á SITUACIÓN 

COVID 19 NO CURSO  2020-2021 

 

CEIP “San Marcos” 

CARTELLE 

 

 

1. Datos do centro 

 

Código  Denominación 

32003059  
 

CEIP SAN MARCOS 

 

Enderezo C.P. 

RÚA BANDEIRA 1 32820 

Localidade Concello Provincia 

CARTELLE CARTELLE OURENSE 

Teléfono Correo electrónico 

988 48 41 46 ceip.sanmarcos.cartelle@edu.xunta.gal 

Páxina web 

http://www.edu.xunta.gal/centros/ceipsanmarcoscartelle/ 

Id. Medidas de prevención básica 

 

2. Membros do equipo COVID 

Teléfono móbil de contacto (ou teléfono do centro con compromiso de 
desvío a un teléfono móbil) 

988 48 41 46 

Membro 1 XURXO GARCÍA CASTRO Cargo Mestre con funcións de 
director 

Tarefas asignadas 
• Nomear membros suplentes do equipo COVID 
• Comunicación coa administración e co centro de saúde de referencia. 

Membro 2 IRIA RODRIGUEZ RODRIGUEZ Cargo Mestre 

Tarefas asignadas 

- Coordinar o equipo Covid-19 
- Supervisar o correcto funcionamento do protocolo COVID 
- Difundir novas sobre o COVID ao claustro 
- En colaboración coa secretaría do centro distribuír ou organizar a 

distribución do material, levar a súa contabilización e inventario 
separado e certificar os consumos e gastos producidos. 

 

3. Centro de saúde de referencia 

Centro CENTRO DE SAÚDE DE CARTELLE 
Camiño Campo Feira-Cartelle 32820 

Teléfono 988 48 41 19 

Contacto ROGELIO DACOSTA MOURE 

 

4. Espazo de illamento  

Sala equipada con botiquín, luvas, mascarillas, panos desbotables, xel hidroalcohólico. 

 

5. Número de alumnos e alumnas por nivel e etapa  

 
 

4º Educación Infantil 6 

5ºEducación Infantil 1 

6ºEducación Infantil 5 

1º Educación Primaria 2 

2º Educación Primaria 2 

3º Educación Primaria 4 

4º Educación Primaria 0 

5º Educación Primaria 6 

6º Educación Primaria 3 

6. Cadro de persoal do centro educativo  

 

Mestra de Educación Infantil 1 

Mestres de Educación Primaria 0 

Mestre/a Especialista en Educación Física 1 

Mestre/a Especialista en Inglés 1 

Mestre/a Especialista en Música 1 

Mestre/a Especialista en Audición e Linguaxe 1- Compartida 

Mestre/a Especialista en Relixión 1- Compartida 

Mestre/a Especialista en Pedagoxía Terapéutica 1 

Orientadora 1 - Compartida 

 
 
 
 
 

7. Determinación dos grupos estables de convivencia  

 

Etapa INFANTIL Nivel 4º, 5º E 6º  Grupo  

Aula Grupo 3 Nº de alumnado asignado 12 Nº de profesorado asignado 5 

Etapa PRIMARIA Nivel 1º, 2º E 3º Grupo  

Aula Grupo 1 Nº de alumnado asignado 8 Nº de profesorado asignado 5 

Etapa PRIMARIA Nivel 4º, 5º E 6º  Grupo  

Aula Grupo 2 Nº de alumnado asignado 9 Nº de profesorado asignado 5 

 
 
 
 

8. Medidas específicas para grupos estables de convivencia  

Na etapa de Educación Infantil, conformando grupos estables de convivencia, na aula traballarase 
mediante grupos colaborativos dun máximo de 5 alumnos/as (preferiblemente sempre os mesmos), 
que se constituirán como subdivisións dos grupos estables de convivencia para mellorar a trazabilidade 
dos contactos. O grupos traballarán cun distanciamento físico de 1,5 metros respecto dos restantes 
grupos. Sempre que sexa posible usarase a máscara, porén para o profesorado e o persoal non docente 
que teña contacto cos grupos de infantil será de uso obrigatorio. 
 
Os grupos estables de convivencia terán as mesmas normas que o resto á hora de actuar cando non  
estean na súa aula.  
 
Por isto aclaramos que:  
 
- O alumnado de 3 a 6 anos accederá con máscara a aula e manteraá posta o máximo tempo posible. O 

resto de alumnado, de 6 a 12 anos, empregará a máscara en todo momento. 
- O alumnado de primaria deberá traer unha máscara de reposto dentro dunha funda, preferiblemente 
de papel ou plástico. 
- Distribución de espazos segundo os modelos propostos nos anexos en función do número de 
alumnos. En todos os modelos existen pautas para que a distancia de traballo aumente entre o 
alumnado con respecto ao habitual. No noso caso, debido a o baixo número de alumnado non temos 
problema de distanciamento. 
- Formar grupos de traballo cooperativo estables, de tal xeito que se reduzan as interaccións físicas 
entre grupos. Deste xeito, garantimos que dentro da aula o contacto directo unicamente se produza 
entre grupos dun máximo de cinco alumnos.  
- Cada alumno terá o seu propio kit básico de material de traballo (estoxo con obxectos de emprego 
máis común). 
- Cando sexa necesario empregar material común, distribuirase en gabetas ou caixas para cada un dos 
grupos, tendo que ser desinfectado unha vez finalizado o seu emprego.  
- Ao trasladarse de aula para levar a cabo as sesións de EF ou saír ao patio, deberán respectar o 
percorrido deseñado para ese grupo en concreto e na orde de entrada/saída asignada. 
- Limitaranse ao máximo, na medida do posible, os movementos dentro da aula, e cando sexan 
imprescindibles e impliquen a interacción con membros doutro grupo, será preciso o emprego sempre 
da máscara. 
- Existirán zonas ben diferenciadas para que os alumnos poidangardar o seu material, cando este 
sexagardado de xeito grupal, o alumno/a encargado/a de material procederá á desinfección de mans 
antes de levalo a cabo. 
 

 
 
 

9. Canle de comunicación  

Colexio 988 48 41 46 
Correo electrónico: ceip.sanmarcos.cartelle@edu.xunta.gal 

 

10. Rexistro de ausencias  

Existirán dous modelos paralelos para o rexistro de asistencia do persoal e do alumnado. Ao rexistro 
convencional empregado habitualmente (follas de rexistro e Xade), engadiremos un específico para 
aquelas ausencias provocadas por sintomatoloxía compatible coa covid-19. As ausencias por sintoma-
toloxía compatible tamén serán rexistradas no convencional, pero ao figurar no específico por covid-19 
quedará a eximida a xustificación a efectos de apertura do protocolo de absentismo escolar e, ao 
mesmo tempo, permitirá activar as medidas necesarias en caso de confirmación do caso. As follas de 
rexistro de ausencias por sintomatoloxía compatible serán entregadas cada fin de mes na secretaría do 
colexio ou a persoa coordinadora do equipo COVID. 
 

 

11. Comunicación de incidencias  

1. Aviso ao coordinador covid-19. 
A partir de aquí, establecerase a comunicación do coordinador covid-19 coas autoridades sani-
tarias e a familia do afectado: 

2. Chamada telefónica á familia do afectado/a. 
3. Chamada telefónica ao centro de saúde de referencia. 
4. Comunicación coa Xefatura Territorial de Sanidade. 

5. Subida de datos á aplicación. 

 
 

Id. Medidas xerais de protección individual 

 

12. Situación de pupitres  

En función do número de alumnos/as, as mesas colocaranse á maior distancia de separación que per-
mita o espazo (mín. 1,5m.), mantendo as máscaras postas en todo momento.  

 

13. Identificación de espazos ou salas para asignar grupos  

Os grupos permanecerán nas aulas de titoría asignadas xa que o tamaño do espazo permite manter as 
distancias mínimas establecidas. Será o profesorado o que rote polas aulas salvo para impartir as áreas 
de EF, Valores, PT e AL que se desprazarán ás aulas de ditas especialidades. Estas aulas cumprirán, 
igual que o resto, as condicións de limpeza e ventilación correspondentes.  
 
 

 

14. Espazos de PT, AL, departamento de orientación ou aulas especiais. Modelo cuestionario de 
avaliación. 

Debido ás características especiais que se dan á hora de traballar neste tipo de aulas, adoptamos as 
seguintes medidas: 
- Emprego de máscara obrigatorio en Primaria e en Infantil. 
- Instalarase unha mampara para traballos específicos de Audición e Linguaxe. 
- Como o punto anterior non sempre pode ser cumprido debido ao traballo específico que se realiza, 
entre cada sesión con presencia de alumnado nestas aulas realizarase unha ventilación duns minutos e 
unha limpeza/desinfección dos elementos empregados. 

 

15. Titorías coas familias  

Nas reunións de titoría e nas comunicacións por outros motivos coas familias priorizarase a comunica-
ción por teléfono ou videoconferencia a través da  plataforma que oferta a Consellaría Cisco Webex. 
De non ser así, na titoría presencial manterase unha distancia mínima de 1,5m entre o/a titor/a e o/a 
pai/nai, ambos usarán máscara e farán a pertinente hixienización de mans antes e despois da titoría.  
 
En ambos casos, será obrigatorio a cita previa, empregando as canles establecidas polo titor/a. 

 

16. Canles de información coas familias e persoas alleas ao centro  

Utilizarase como mecanismo de comunicación xeral coas familias a páxina web do centro e a través da 
aplicación Abalar Móbil. Tamén os/as titores/as empregarán as axendas dos/as alumnos/as para in-
formacións máis precisas e individuais.  
 En canto aos provedores, visitantes e demais persoas alleas ao centro establecerase o contacto por 
email ou teléfono. 

 

17. Uso da máscara no centro 

- Entendemos que, independentemente das recomendacións e obrigación do uso da máscara a nivel 
xeral, un centro educativo debe promulgar hábitos que contribúan á concienciación sobre os benefi-
cios do emprego da máscara. 
- Buscamos unha norma sinxela e fácil de lembrar para o alumnado de calquera idade, é dicir, será 
obrigatorio o seu uso para profesorado e alumnado de Educación Infantil e Primaria.  
- Uso obrigatorio en todo momento en Primaria. Se a normativa cambia ao longo do curso, actualizara-
se o emprego da máscara en base ás modificacións que se realicen.  
-Todo o alumnado deberá ter unha máscara de reposto. 
- O profesorado empregará en todo momento a máscara, agás en AL cando haxa que amosar a boca. 
Cando isto se produza, será obrigatorio manter a distancia de seguridade e aconséllase o emprego de 
pantallas protectoras. 

 

18. Información e distribución do Plan entre a comunidade educativa 

A difusión do plan farase a través da páxina web do centro  e pasará a formar parte dos documentos 
de xestión do centro.  
 
Para dar a coñecelo, presentarase a segunda semana de setembro ao Claustro e Consello Escolar e nas 
reunións de inicio de curso ás familias. 

 
 
 
 
 

Id. Medidas de limpeza 

 

19. Asignación de tarefas ao persoal de limpeza, espazos e mobiliario a limpar de xeito frecuente  

- Ventilación das aulas antes da chegada do alumnado, cambios de clase e saídas ao patio.  
- Limpeza/desinfección dos aseos tres veces ao longo da xornada lectiva.  
- Limpeza dos espazos comúns despois do seu uso.  
- Limpeza das manillas, pomos...  
- Limpeza e desinfección de todas as aulas e zonas de uso común.  
- Limpeza e desinfección dos despachos.  
- Limpeza e desinfección da sala de mestres.  
 
O conserxe será o encargado de repoñer xabón, panos desbotables e xel hidroalcohólico. Vixiará que 
haxa existencias suficientes no centro e avisará a persoa encargada do equipo Covid cando se estean 
esgotando.  
 
Deberá vixiarse a limpeza de papeleiras, de xeito que queden limpas e cos materiais recollidos, co fin 
de evitar calquera contacto accidental. 
 
O concello encargarase da desinfección diaria do exterior dos edificios do centro. 

 
 

20. Distribución horaria do persoal de limpeza  

Horario por determinar. 

21. Material e proteccións para a realización das tarefas de limpeza 

O persoal de limpeza empregará os elementos de protección aconsellados para levar a cabo este labor, 
como son as luvas e máscara. Aconséllase o emprego de pantalla para protexer os ollos.  

 

22. Cadro de control de limpeza dos aseos 

O director e a coordinadora Covid terán un modelo semanal de control de limpeza, no que se anotarán 
ás horas ás que se realizaron os labores e a persoa encargada de levalos a cabo. 

 

23. Modelo de checklist para anotar as ventilacións das aulas  

 A primeira ventilación do día realizarase antes da entrada do alumnado e será realizada pola conserxe. 
O resto da xornada este labor será responsabilidade do profesorado de cada curso, que antes de cada 
cambio de clase deberá facer a ventilación. 

 

24. Determinación dos espazos para a xestión de residuos 

- En todos os espazos do centro haberá unha papeleira específica e diferenciada (con tapa e pedal), 
para desbotar todos aqueles elementos de hixiene persoal (panos desbotables, luvas, máscaras). 
- O resto de papeleiras terán o uso habitual para separar o lixo: papel, envases de plástico e lixo xeral 
(labras de lapis, plásticos que non sexan de reciclaxe...) 
- A xestión dos residuos das papeleiras específicas será tratado dun xeito distinto, evitando a súa mes-
tura co lixo xeral para evitar riscos ao persoal de limpeza. 

 
 

Id. Material de protección 

 

25. Rexistro e inventario do material do que dispón o centro 

O equipo Covid será a responsable de inventariar todo o material de protección que dispón o centro. 
Para iso, crearase un apartado específico dentro do cadro xeral do centro denominado “material covid-
19”. 

 

26. Determinación do sistema de compras do material de protección 

- Unha vez recibida a dotación inicial por parte da consellería, o centro garantirá a existencia de másca-
ras suficiente como para as posibles continxencias que poidan xurdir. Haberá unha dotación delas en 
lugares estratéxicos. 
- O concello proporcionou unha dotación inicial de material para todo o centro (papeleiras, xeles, pa-
nos desbotables, sprays...) 
- O aprovisionamento de máscaras para o profesorado e resto de persoal non docente será individual, 
pois actualmente é un elemento de uso obrigatorio para saír da casa, se ben poderá facerse uso das 
existentes no centro en caso necesario. 
- Outro material de protección, pero cun emprego máis específico e limitado, serán as luvas, que esta-
rán situadas en cociña e nos botiquíns existentes no colexio. 
- En canto ao xel hidroalcohólico, abundará en todas as estancias. 

27. Procedemento de distribución e entrega de material e da súa reposición 

- En cada aula e espazo do centro haberá un dispensador de xel para a desinfección de mans e un difu-
sor para a limpeza e desinfección de teclados e outros utensilios. 
- O persoal de limpeza será o encargado de facer as reposicións do xel e de comunicar á dirección a 
necesidade da adquisición do mesmo. 

 

Id. Xestión dos abrochos 

 

28. Medidas  

- Non asistirán ao centro aqueles estudantes, docentes e outros profesionais que teñan síntomas com-
patibles con COVID-19, así como aqueles que se atopen en illamento por diagnóstico de COVID-19, ou 
en período de corentena domiciliaria por ter contacto estreito con algunha persoa con síntomas ou 
diagnosticada de COVID-19. 
- Diante dun suposto no que unha persoa ou alumno/a da que se sospeita que comeza a desenvolver 
síntomas compatibles con COVID-19 no centro educativo seguirase un protocolo de actuación previsto 
con antelación: levarase a un espazo separado de uso individual, colocaráselle unha máscara cirúrxica 
(tanto ao que iniciou síntomas como á persoa que quede ao seu coidado), e contactarase coa familia, 
no caso de afectar a alumnado. Débese chamar ao centro de saúde de Atención Primaria de referencia, 
ou ao teléfono de referencia do SERGAS e seguiranse as súas instrucións. En caso de presentar sínto-
mas de gravidade ou dificultade respiratoria chamarase ao 061.  
O/A traballador/a que inicie síntomas debe abandonar o seu posto de traballo protexido por máscara, 
e logo de seguir as instrucións do centro de saúde ata que a súa situación médica sexa valorada por un 
profesional sanitario. 
- No suposto da aparición dun caso, ou dunha sospeita, de coronavirus nun centro educativo tanto 
sexa do alumnado, profesorado ou persoal do centro, a persoa coordinadora do equipo formado na-
COVID-19 contactará coa Xefatura Territorial de Sanidade para comunicarllo, (sen prexuízo do uso da 
canle informática sinalada no punto 2 do protocolo). Será a propia Xefatura Territorial de Sanidade 
quen investigará os contactos que existan dentro do centro e os identificará, enviando a listaxe de 
contactos á Central de Seguimento de Contactos (CSC) quen se encargará da vixilancia evolutiva das 
persoas identificadas como contactos. Estas terán a consideración de contactos estreitos dun caso de 
Covid-19 e deberán estar en corentena no seu domicilio durante o período que sinale a xefatura de 
sanidade. 
- A familia dun neno ou nena con sospeita de contaxio, deberá solicitar unha consulta telefónica co seu 
pediatra para que este avalíe a necesidade de solicitude dun test diagnóstico. Se non houbese cita para  
ese mesmo día, acudirá ao PAC, previa chamada telefónica, para a valoración polo médico de atención 
primaria. Antes de acudir ao PAC, daranlle as indicacións oportunas para o desprazamento e acceso á 
instalación. 
- Tras a aparición dun caso diagnóstico da Covid 19 seguíranse as recomendacións da Xefatura Territo-
rial de Sanidade, sendo posible que nun centro teña que estar illada unha parte dun centro educativo 
(aula ou grupo de aulas) mantendo o funcionamento do resto da forma habitual en función do número 
de contactos identificados en cada abrocho. 
- A autoridade sanitaria, en función do número de contaxios, poderá ordenar o peche dunha ou varias 
aulas, dun nivel educativo ou do centro educativo na súa totalidade de conformidade cos seguintes 
supostos: 
•A aparición dun único caso confirmado nunha aula poderá supoñer a entrada en corentena da totali-
dade do grupo que conforma a aula e o do profesorado asignado a ese grupo. 
•Cando exista unha detección de 3 casos positivos confirmados nos últimos 7 días poderase acordar a 

medida do peche do nivel educativo completo onde xurdirá o abrocho ou, de ser o caso, da totalidade 
do centro educativo.- A aparición dun contaxio sospeitoso con posterior confirmación é un suposto de 
declaración obrigatoria que implicará por parte da autoridade sanitaria a obriga de entrada en illamen-
to de polo menos 10 días no caso da persoa enferma, e de entrada en corentena de 14 días a todas as 
persoas que teñan a consideración de contacto próximo de conformidade coas indicacións das autori-
dades sanitarias.  
- A suspensión da actividade lectiva presencial suporá a aplicación das normas previstas no presente 
protocolo relativas ao ensino a distancia. Aos efectos de determinación do nivel de risco a autoridade 
sanitaria poderá volver a avaliar o pase ao nivel de riscos NR 2 para os supostos de consideración de 
vulnerabilidade e de cualificación de persoal sensible. 
- Finalizado o período de peche presencial da aula, nivel educativo ou centro realizarase un proceso de 
reactivación por fases para o reinicio da actividade lectiva. As fases establecidas para a reactivación 
son orientadoras, existindo a posibilidade de modificar tanto a súa duración como a porcentaxe do 
alumnado incluídos en cada fase. O modelo a aplicar correspóndelle á Consellería de Educación co 
asesoramento da Consellería de Sanidade.  
 
O modelo proposto establece catro fases: 
 
1. Fase 1 (Adecuación dos espazos)  
 
Duración: Aínda que pode ter unha duración variable, aconséllase que sexa dunha semana. Nestapri-
meira fase, previa ao reinicio da actividade, será o equipo COVID do centro quen estableza asactua-
cións a desenvolver, en colaboración coas autoridades sanitarias e educativas. 
Obxectivos: 
- Análise da situación dos espazos e as súas necesidades. 
- Adecuada distribución do espazo do alumnado, distribuíndo os pupitres de forma que se consigaunha 
distancia de máis de 1 metro entre eles. 
- Redefinición dos circuítos de circulación interna. 
- Reorganización das quendas de recreo para que se realicen de forma graduada 
- Reorganización das quendas para o horario da comida. 
 
2. Fase 2 (Formación de pequenos grupos) 
 
Duración: 1 semana 
 
A porcentaxe do alumnado na aula de forma simultánea será do 30%.Esta fase é fundamental para 
aadquisición polos alumnos das medidas de hixiene e distanciamento. 
 
Obxectivos: 
- Formar ao alumnado na importancia das medidas de distanciamento físico, utilización de máscara 
ede hixiene de mans coas uñas moi ben cortadas e sen aneis ou outros adornos. 
- Definiranse uns obxectivos que deben ser cumpridos pola aula para pasar de fase. 
- Utilización do espazos e circulación do alumnado polos corredores do centro. 
- Formar ao alumnado nas medidas de distanciamento físico no recreo. 
- Informar ao alumnado das novas normas derivadas da pandemia no SARS-CoV-2 
 
3. Fase 3 (Reforzo das medidas aprendidas en pequenos grupos) 
Duración: 1 semana 
A porcentaxe do alumnado na aula de forma simultánea será do 60%. 
Nesta fase o alumnado continuarán formándose nas medidas de hixiene e distanciamento físico cun-

mailto:ceip.sanmarcos.cartelle@edu.xunta.gal


 

CEIP “San Marcos"  

RÚA BANDEIRA 1 CARTELLE 32820 
ceip.sanmarcos.cartelle@edu.xunta.gal 

telf. 988 48 41 46 

 

Páxina 11 de 23 

grupo máis numeroso. 
 
Obxectivos: 
- Establecemento de criterios claros de entrada e saída do alumnado de forma progresiva. 
- Continuación das medidas aprendidas na fase 2 cun número maior de alumnos. 
 
4. Fase 4 (Fase de reactivación) 
 
Duración: 1 semana 
 
A porcentaxe do alumnado na aula de forma simultánea será do 100% se fose posible manter dentro 
da aula 1 metro de distancia física. Nesta fase xa todos os/as alumnos/as coñecen as medidas necesa-
rias no período de pandemia. 
 
Obxectivos: 
 
- Reforzo e fomento de hábitos aprendidos. 
- Disposición en puntos estratéxicos de información visual clara parado alumnado. 
- O recreo será en dúas quendas e a comida mantendo a distancia social. 

 

29. Responsable/s das comunicacións das incidencias á autoridade sanitaria e educativa  

A persoa de comunicar as incidencias á autoridade sanitaria e educativa será a directora do centro e na 
súa ausencia a coordinadora COVID. 

 
 

Id. Xestión das peticións de supostos de vulnerabilidade 

 

30. Procedemento de solicitudes  

Segundo o apartado 9 do protocolo de adaptación ao contexto da Covid-19 nos centros de ensino non  
Universitario de Galicia para o curso 2020/2021 a persoa interesada na declaración de persoal sensible 
por causas de saúde, deberá dirixir a súa solicitude (anexo III do protocolo) debidamente cuberta xunto 
cos informes que deba achegar á dirección do centro onde está prestando os seus servizos. Esta docu-
mentación poderá entregarse de xeito presencial ou enviándoa ao correo do colexio: 
ceip.sanmarcos.cartelle@edu.xunta.gal 
 
- Unha vez revisada e rexistrada, esta documentación será enviada vía mail á xefatura territorial co-
rrespondente, en espera da resolución da mesma. 
 
- Se procede, tramitarase a solicitude de persoal substituto na aplicación persoal centros reflectindo no 
apartado observacións a casuística. 
 

 
 

Id. Medidas de carácter organizativo 

31. Entradas e saídas  

 
 
- O alumnado que ven en transporte tras baixar do autobús acude á súa zona de espera. 
 
- Para a saída diríxense á zona de espera e o profesor de garda indicará gradualmente quen vai subindo 
ao autobús. 
 
- No caso de que non veñan en autobús, os familiares non teñen permiso para entrar no recinto, o 
alumno ou alumna entrará polo seu propio pé á entrada do colexio onde estará o profesor de garda. 
 
- Non sairá ningún grupo ata que acabe de saír o grupo anterior. 
 
- Antes de saír todo o alumnado debe limpar as mans con hidroxel.  
 
- Todo o alumnado deberá saír coa máscara.   
 
Para que esta distribución funcione, o cumprimento dos horarios establecidos debe ser estrito tanto 
por parte das familias como do profesorado. 
 
 
 

 

32. Portas de entrada e saída e circulacións no centro educativo  

- As portas de entrada e saída aparecen recollidas no punto anterior.  
 
- Nos corredores estableceranse os sentidos de dirección en ambas marxes do corredor de forma que 
indiquen a circulación pola dereita de forma individual respectando a distancia de seguridade.  
 
- Sinalizarase mediante cartelería ou dispositivos visuais tanto no chan como nas paredes. 

 

33. Cartelería e sinaléctica 

Haberá cartelería informativa nos accesos ao centro, nas aulas e nos espazos comúns. Colocarase nos 
espazos máis visibles e a media altura para facilitarlle ao alumnado vela.  
 
A información será relacionada coa Covid-19, e dicir, cos medidas de seguridade e hixiene básicas.  
 
Os corredores estarán marcados con frechas indicativas das rutas a seguir. Sempre se debe camiñar 
pola dereita do mesmo.  
 
Nos baños marcarase o punto de espera. Tamén haberá cartelería coas medidas de hixiene como por 
exemplo a técnica correcta do lavado de mans.  
 

 

34. Determinacións sobre a entrada e saída de alumnado transportado 

- Separación entre alumnado transportado e non transportado. 
- Haberá un mestre de garda na explanada dos autobuses encargado de graduar a baixada do alumna-

do dos vehículos. Deben saír en fila e mantendo distancia de seguridade ata chegar á zona de espera. 
- ver punto 31 

 

35. Asignación do profesorado encargado da vixilancia   

1 mestre na entrada 
2 mestres no patio 
2 mestres no comedor 

 

Id. Medidas en relación coas familias e ANPA 

 

36. Madrugadores ou actividades previas ao comezo da xornada  

Non é o caso. 

 

37. Actividades extraescolares fóra de xornada lectiva ou posteriores ao servizo de comedor  

As actividades extraescolares serán suspendidas ata novo aviso. 

 

38. Determinacións para as xuntanzas da ANPA e o Consello Escolar 

- As reunións do Consello Escolar terán dúas modalidades dependendo da situación epidemiolóxicano 
momento das mesmas. Deste xeito propoñemos: 
•Presenciais, sempre e cando a evolución da covid o permita. Neste caso, e dado que oconsello escolar 
está formado por varias persoas, as reunións levaríanse a cabo nun espazo que garanta a distancia de 
seguridade e con ventilación suficiente. 
•Reunións telemáticas. 

 

39. Previsión de realización de titorías e comunicacións coas familias 

As titorías levaranse a cabo por vía telefónica. Serán preferentemente telemáticas e, no caso de non 
quedar outra que facelas presenciais, terán lugar coas seguintes medidas: 
 
•Emprego de máscara. 
•Hixiene de mansao acceder á aula. 
•Garantir a distancia. 
•No caso de ser preciso a revisión dunha proba escrita, solicitarse previamente para ter unha copia e 
evitar a manipulación conxunta de documentos. 
 
As reunións de inicio de curso irán detalladas no plan de acollida, e faranse de xeito presencial, limi-
tando a presenza a unha persoa por familia para poder garantir a distancia interpersonal, sendo obri-
gatorio o emprego de máscara 

 

40. Normas para a realización de eventos 

Non se realizarán eventos ou celebracións con público. Deste xeito, e salvo mellora  da situación epi-
demiolóxica non se celebrará o Festival de Nadal, Entroido ou actos masivos como Samaín, Magosto... 
No caso de realizarse cumpriranse estritamente as medidas de prevención, e distanciamento.  

As celebracións mencionadas anteriormente pódense levar a cabo dun xeito diferente, respectando os 
grupos de convivencia estable e baixo estas premisas:  
 
- Evitar mesturas de alumnado de diferente ciclo.  
 
- Sempre que o tempo o permita, levalas a cabo no exterior.  
 
- Facer os labores de desinfección e limpeza antes e despois da celebración do evento.  
 
- Empregar medios telemáticos cando sexa preciso.  
As saídas didácticas poderán levarse a cabo respectando a normativa vixente no momento de realiza-
las, sobre todo en canto ao aforo de museos, salas e transporte. Aconséllase que se realicen dentro da 
propia localidade e ao aire libre, sendo un bo curso para explotar os numerosos recursos que ofrece o 
noso pobo.  

 
 

Id. Medidas para o alumnado transportado 

 

41. Medidas  

- Separación entre alumnado transportado e non transportado. 
- Haberá un mestre de garda na explanada dos autobuses encargado de graduar a baixada do alumna-
do dos vehículos.  
- Deben saír en fila e mantendo distancia de seguridade ata chegar á zona de espera. 
- O alumnado entrará ordenadamente nas aulas. O mestre de garda indicará cal é o seu percorrido. 
- Ao chegar ás aulas o titor/titora procederá a supervisar a hixiene de mans. 
- As saídas serán efectuadas á inversa. 

 

Id. Medidas de uso do comedor 

 

42. Quendas, lugares ocupados polos comensais e priorización do alumnado  

Ofrecerase o servizo de xantar nunha soa quenda, pero, como novidade, duplicaremos os espazos para 
garantir a distancia social: 
Educación Infantil no hall do comedor mantendo a distancia social regulamentaria. 
Educación Primaria no comedor mantendo a distancia social regulamentaria. 

 

43. Persoal colaborador  

Haberá dous profesores colaboradores no comedor. 

 

44. Persoal de cociña  

O persoal de cociña está formado por unha persoa que se encargarán da cociña e do lavado e desin-
fección de todo o enxova , electrodomésticos e utensilios que se empreguen. 

 
 

mailto:ceip.sanmarcos.cartelle@edu.xunta.gal


 

CEIP “San Marcos"  

RÚA BANDEIRA 1 CARTELLE 32820 
ceip.sanmarcos.cartelle@edu.xunta.gal 

telf. 988 48 41 46 

 

Páxina 15 de 23 

Id. Medidas específicas para o uso doutros espazos 

 

45. Aulas especiais, ximnasios, pistas cubertas...  

As únicas áreas nas que o alumnado poderá abandonar a súa aula serán valores, PT, AL e Educación 
Física.  
 
Isto implica que estas aulas e o pavillón deben ofrecer as mesmas garantías de seguridade que as aulas 
convencionais. Deste xeito, terán a mesma dotación que as aulas convencionais (dispensadores de xel, 
papeleiras de pedal e panos desbotables) que permita realizar as rutinas de limpeza antes, durante e 
ao finalizar a sesión.  
 
Ao ser espazos de uso compartido por varios grupos, entre sesións será preciso realizar unha ventila-
ción de 15 minutos e labores de limpeza básica. Para garantir que este tempo se cumpre, os mestres 
destas áreas irán buscar ao alumnado á súa propia aula e realizarán alí unha primeira explicación do 
que se vai levar a cabo na sesión.  
 
No caso do pavillón,  ao ter que desprazarse o alumnado polo exterior do centro, o tempo de ventila-
ción xa vai transcorrendo, polo que non é preciso levar a cabo o punto anterior.  
 
Os vestiarios e as duchas non se empregarán este curso.   

 

46. Educación física  

En primeiro lugar o alumnado esperará sentado na súa aula á chegada do mestre de EF. Cando este 
chegue e así o indique o alumnado formará unha ringleira gardando a distancia de seguridade e coa 
máscara posta. Ao fronte da mesma irá o mestre e dirixiranse de forma ordenada cara á saída estable-
cida. 
Ao sair do edificio cara o pavillón cada alumno e alumna irá hixienizando as mans con xel hidroalcohó-
lico. Accederán e dirixiranse ás bancadas, sentaranse no lugar sinalado e esperarán a que o mestre 
realice a proposta de actividades para a sesión. 
 
Medidas para todo o alumnado durante a sesión de EF: 
 
-O uso da máscara é obrigatorio agás que se realice no exterior, de maneira individual e a máis de dous 
metros. 
-Sempre que sexa posible, os/as alumnos/as, durante a práctica deportiva deberán manter a distancia 
de seguridade interpersoal. 
-Evitar lugares concorridos. 
-Evitar en todo momento o saúdo con contacto físico. 
-Utilizar panos desbotables e tiralos á papeleira, tras cada uso. 
-Asegurarse de manter unha boa hixiene respiratoria. Eso significa cubrirse a boca e o nariz co cóbado 
flexionado ou cun pano desbotable ao tusir ou estornudar. Neste caso, desbotar de inmediato o pano 
usado e lavar as mans. 
-Lavar con frecuencia as mans con auga e xabón ou con xel hidroalcohólico. 
-Na medida do posible, evitar tocar os ollos, o nariz e a boca e no caso de facelo, prestaratención ao 
lavado previo de mans. 
 
Medidas organizativas: 

-Evitar o uso de materiais compartidos durante a actividade. Se isto non fora posible, todos os que se 
utilicen serán desinfectados antes e despois de usalos. 
-Cando se traballe en pequenos grupos, respectar os equipos formados na aula. 

 

47. Cambio de aula  

- Ao longo deste curso soamente se contemplan catro situacións nas que son necesarios cambios de 
aula: 
• Para ir ao ximnasio / pavillón 
• Para ir á aula de valores cívicos e socias (soamente o alumnado matriculado nesa área) 
• Asistencia a sesións de PT/AL/desdobres. 
• Para ir á biblioteca.  
- Cando un grupo de alumnado deba cambiar de aula, farao en fila de un e respectando a distancia de 
1,5 m, seguindo a ruta deseñada para cada grupo e indo pola parte dereita do corredor. 
- No caso do ximnasio e aula de valores, para garantir que os espazos están baleiros e ventilados, o 
alumnado esperará na súa aula a que o mestre especialista os vaia buscar. O pavillón queda exento 
deste aspecto, xa que o tránsito para acceder ao mesmo é na súa meirande parte no exterior e as di-
mensións do pavillón o permiten. 

 

48. Biblioteca  

PREPARAR AS INSTALACIÓNS PARA A SÚA REAPERTURA  
 
- Asegurarnos que toda a biblioteca está desinfectada (espazo, mobiliario, equipos de traballo e colec-
cións) seguindo as recomendacións das autoridades sanitarias e administrativas competentes.  
 
- Para minimizar o contacto entre as persoas usuarias debe modificarse, na medida do posible, a dispo-
sición das mesas e organizar a circulación de persoas, co obxectivo de garantir o mantemento da dis-
tancia de seguridade de 1,5 metros.  
 
- Evitarase o uso de xogos e materiais semellantes cando implique un uso compartido mentres dure a 
situación excepcional.  
 
- O aforo máximo deberá permitir cumprir coas medidas extraordinarias ditadas polas autoridades 
sanitarias, concretamente co requisito de distancias de seguridade.  
 
- Dispor de xel hidroalcohólico para os usuarios, sendo obrigatoria a hixiene de mans antes do acceso á 
biblioteca.  
 
- Contar con persoal de limpeza de xeito que poidamos reforzar a desinfección das instalacións e as 
superficies de traballo.  
 
- Garantir a ventilación da biblioteca unha vez usada.  
 
- Prestar especial coidado na desinfección de pomos, mesas, teclados, ratos, cadeiras, etc.  
 
- Habilitar un espazo na biblioteca para depositar os contos devoltos e libros de consulta manipulados 
durante polo menos 4 horas, de xeito que se garanta a súa desinfección.  

DISPOÑIBILIDADE DE PERSOAL  
 
- Saber cantos mestres formarán parte do equipo da biblioteca.  
 
- Organizar quendas de traballo do equipo.  
 
- Organizar o horario de uso da biblioteca por aulas de convivencia, tendo en conta as recomendacións 
sanitarias de separación interpersoal.  
 
- Organizar os espazos de circulación.  
 
- Establecer unhas normas de comportamento, hixiene e sanitarias entre os usuarios da biblioteca.  
 
DEFINIR OS SERVIZOS  
 
- Valorar que servizos dos prestados con anterioridade ó estado de emerxencia pódense continuar 
prestando sen risco para a saúde.  
 
- Definir os servizos presenciais que se prestarán.  
 
- Valorar os servizos virtuais postos en marcha a raíz do decreto de estado de alarma.  
 
- Deseñar, si se considera oportuno e sempre que se conte cos recursos suficientes, a implementación 
de novos servizos tanto presenciais como virtuais.  
 
- Realizar un protocolo dos servicios, incentivando a comunicación con todos os usuarios a través de 
medios físicos (carteis, folletos informativos) e medios dixitais (web do cole e aula virtual ).  
 
- Recopilar recursos e coleccións dixitais que permitan a lectura dixital dende casa.  
 
- Na medida do posible, as novas adquisicións da biblioteca faranse a provedores da zona, deste xeito 
apoiaremos ás librerías e editoriais para contribuír a reactivación económica da comarca.  
 
REGULAR O AFORO DENTRO DA BIBLIOTECA  
 
- Axustar o aforo das instalacións de xeito que se garanta a distancia de seguridade entre o alumnado.  
 
- Evitar en todo momento aglomeracións na biblioteca, garantindo a distancia de seguridade de 1,5 ou 
2 metros.  
 
- Os servizos e actividades colectivas (clubs de lectura, obradoiros, contacontos, charlas, etc.) quedarán 
anulados.  
 
DESINFECTAR MATERIAL PRESTADO  
 
- Habilitar un espazo para ubicar os fondos devoltos, ata que poidan volver ás estanterías.  
 
- Poderanse usar caixas para o depósito dos materiais, sinalizando nelas os días que os materiais foron 
devoltos á biblioteca, para así saber a data na que poden volver a ser usados polos usuarios.  

- Deixar en corentena durante, alo menos, 4 horas todos os fondos devoltos á biblioteca.  
 
- Aplicar produtos desinfectantes non é recomendable xa que, corremos o risco de danar os documen-
tos.  
 
COMUNICAR E PUBLICAR  
 
- A información na biblioteca a través de carteis e incluso folletos sobre medidas hixiénicas e sanitarias 
para o correcto uso dos servizos bibliotecarios, debe ser clara e estará exposta na entrada da bibliote-
ca.  
 
- Para a comunicación externa utilizaremos: a páxina web do colexio, o instagram e a aula virtual. As-
pectos a ter en conta :  
 
- Garantía de seguridade espazo limpo de Covid 19.  
 
- Apertura das instalacións.  
 
- Normas de uso.  
 
- Aforo.  
 
- Servizos.  
 
- Realizaremos reunións frecuentes entre os membros do claustro para intercambiar impresións e mo-
dificar protocolos acordo ás necesidades e costumes de usuarios e en relación ás medidas sanitarias 
adoptadas. 

 

49. Aseos  

- O alumnado empregará os aseos existentes na zona que lle corresponda á súa aula. 
- Respectaranse os labores de limpeza e desinfección, polo que aqueles que estean nese intre coa lim-
peza non poderán ser empregados. 
- A limitación de aforo para os baños será a un usuario. 
- Todos os aseos terán cartelería sobre o correcto lavado de mans. 
- Nos aseos que teñan sanitarios suficientes, marcarase un para cada unha das aulas que compartan 
ese aseo. 

 
 

Id. Medidas especiais para os recreos 

 

50. Horarios e espazos  

O período de recreo iniciarase ás 12:30h e rematará as 13:00h no mes de setembro e xuño. De outubro 
a maio iniciarase ás 12:15h e rematará as 12:45h 
 
Cada grupo estable de convivencia terá unha zona asignada no exterior. 
 
Crearanse 3 zonas diferenciadas que garantan que cada nivel pode ter un espazo de recreo no que se 

respecte a distancia social. 
 
Deben saír en fila detrás do profesor. 
A titor/a ou especialista antes de permitir que saia o seu alumnado vixiará que no corredor no haxa 
algún grupo desprazándose, nese caso debe esperar a que remate de pasar antes de deixar saír aos 
seus alumnos/as. 
 
O/a titor/a ou mestre/a especialista acompañará ao seu grupo ata a zona do patio que lle corresponde 
independentemente de que lle corresponda vixianza de patio ou non. 
Debe procurarse que o alumnado acuda ao aseo antes de saír ao patio para evitar o maior número de 
desprazamentos. 
Os días de chuvia o alumnado de EI permanecerá na aula, aumentarase a ventilación da aula, e as xa-
nelas permanecerán abertas na posición batente durante todo o recreo.O alumnado de EP ocupará as 
zona cubertas do patio. Igualmente por grupos de convivencia estables. 

 

51. Profesorado de vixilancia  

2 profesores estarán de gardia de patio. 

 
 

Id. Medidas especificas para alumnado de educación infantil e dos dous primeiros cursos de 
primaria 

 

52. Metodoloxía e uso de baños  

Aínda que en infantil se formará un grupo de convivencia estable, estableceremos unha serie de pau-
tas e variacións con respecto a cursos anteriores que permitan minimizar, na medida do posible, o 
risco de contaxio e propagación. 
 
Este é un ciclo no que a idade do alumnado e a súa etapa evolutiva invitan á experimentación, á mani-
pulación, ao intercambio, ao contacto e á liberdade; que xustamente entran en conflito coas medidas 
de seguridade para evitar contaxios. Non renunciar a esas características ao mesmo tempo que intenta 
minimizar os riscos é algo complexo e que intentaremos facer deste xeito: 
 
Asemblea: 
 
-No canto de facela todo o alumnado sentado e na alfombra, realizarase cos/as nenos/as sentados/as 
no seu lugar nas mesas, excepto o/a encargado/a ese día de levar a cabo as rutinas iniciais, que ocupa-
rá a zona que era ocupada por todo o grupo. Dentro desas rutinas habituais incluirase a lembranza de 
normas de hixiene e a concienciación do alumnado coa pandemia, actividades que se realizarán pre-
sentadas como algo lúdico, así como a hixiene correcta de mans. Nesta aula o dispensador de xel non 
estará ao alcance dos/as nenos/as, xa que isto podería supor un risco, polo que nesta aula estará na 
mesa da mestra, que será a responsable del e a que o distribúa cando sexa necesario. Preferiblemente 
lavaranse as mans con auga e xabón. 
 
Colocación do alumnado: 
 
-Variaráa distribución do alumnado na aula, que en vez de estar nunha mesa en gran grupo pasarána 
colocarse en grupos de 4 ou 5alumnos/as coa máxima separación posible entre eles/as. Entre grupo e 

mailto:ceip.sanmarcos.cartelle@edu.xunta.gal


 

CEIP “San Marcos"  

RÚA BANDEIRA 1 CARTELLE 32820 
ceip.sanmarcos.cartelle@edu.xunta.gal 

telf. 988 48 41 46 

 

Páxina 20 de 23 

grupo haberá 1,5mde distancia. Ao igual que en primaria, os grupos serán estables e tratarase de redu-
cir a interacción global. 
Recunchos: 
 
-Os grupos creados para a ubicación na aula serán os mesmos para o xogo en recunchos. O material 
dos recunchos reducirase ao imprescindible e eliminaranse aqueles obxectos susceptibles de levar á 
boca. 
-Antes de ir aos recunchos realizarase unha limpeza de mans e unha vez finalizados repetirase esta 
acción. É importante o traballo de concienciación para que non leven obxectos e mans á boca. 
 
Uso de baños: 
 
-Utilizarán os baños que hai dentro da aula no caso de infantil. 
- Grupo 1 utilizará os baños que están máis próximo ao comedor. 
- Grupo 2 utilizará os baños que están na entrada das aulas de primaria. 
- Os baños da biblioteca quedan inutilizados. 
-A maiores, realizarse a limpeza e desinfección completa tres veces por xornada lectiva como indica a 
norma xeral do protocolo. 
 
Uso de máscara: 
- A normativa sobre os grupos de convivencia estable en EI di que sempre que sexa posible usarase a 
máscara, e cremos que o emprego da mesma en espazos comúns e recreos será beneficioso, tanto a 
nivel de protección como para xerar un hábito moi recomendable entre a poboación. 
-Será labor conxunta de familias e escola traballar os hábitos correctos para colocalas e quitalas de 
xeito correcto, así como a maneira de gardalas na funda. 
 
Material: 
 
-Ao comezo de curso facilitarase a listaxe co material propio que debe ter o alumnado. Entre este ma-
terial será moi importante que haxa unha funda/Caixa co nome para as máscaras. 
 
- Material común: colocarase en gavetas exclusivas para cada grupo. Antes do emprego de material 
común procederase á limpeza de mans. 
-Dentro do material común haberá material de uso individual. 
Actividades en colaboración coas familias: as actividades en coordinación coas familias deberán seguir 
presentes na nosa metodoloxía, pero nelas tomará unha maior presenza a competencia dixital. Os 
libros viaxeiros deberán, salvo excepcións xustificadas, enviarse a través da Aula Virtual, e as familias 
enviarán a resposta do mesmo xeito. Naqueles casos nos que non sexa posible será preciso manter a 
produción que o/a neno/a traía á aula 24 horas en corentena. Ao comezo do curso farase unha son-
daxe para saber se algunha familia ten dificultades para levar a cabo este tipo de actividades a través 
de Aula Virtual. Con este tipo de actividades preténdese tamén que as familias xa estean máis familia-
rizadas co manexo da Aula Virtual no caso dun posible futuro novo confinamento. 
 
Aniversarios: 
 
- Os aniversarios poderán seguir celebrándose, pero unicamente se repartirán alimentos envasados 
por parte da/o titora/o. 
Medidas xerais na aula:  
-A titora e especialistas deben usar máscara e recomendase a pantalla. Se é posible a aula ventilarase 
10/15minutos cada hora e cando non haxa nenos/as nela abriranse as ventás para ventilar sempre. 

Determinar normas para o cambio de roupa do alumnado de Educación Infantil: 
 
Co alumnado de Educación Infantil é unha dinámica moi habitual a de ter que chamar ás familias para 
que acudan a cambiar aos nenos/as porque se mollaron por diversas causas, polo tanto é preciso mar-
car unhas pautas para levar a cabo este tipo de accións cando xurdan ao longo do curso, e acordes a 
situación actual:  
- Evitar, na medida do posible que acudan ao centro persoas maiores de 70 anos e grupos de risco. 
-Soamente poderá entrar unha persoa ao centro, e deberá respectar as normas xerais indicadas: desin-
fectar as mans ao entrar, empregar máscara... 
-As familias soamente poderán acudir a zona de cambio (baños edificio secretaría), e se coincide que 
hai dous nenos/as, farase en orde, tendo que agardar o que chega de segundo fora do centro. 
-O profesorado de garda será quen acuda á aula avisar de que veñen a cambiar ao neno/a e encargara-
se dos seus desprazamentos (da aula á zona de cambio, e posterior volta á aula). 

 

53. Actividades e merenda  

Merenda: 
 
- Os nenos e nenas de Infantil merendarán fora a non ser que as condición meteorolóxicas non o per-
mitan. Primaria no patio. 
 
- No caso de que sexa na aula, non hai separación neste intre porque xa está establecida a división en 
subgrupos. Ventilarase a aula unha vez finalizada. 
 
Actividades e xogos: 
 
- O noso patio permite unha dispersión do alumnado e que poidan evitarse aglomeracións. Haberá 
separación entre as distintas clases que gocen do patio. 

 

Id. Medidas especificas para uso de laboratorios e talleres 

 

54. Emprego do equipamento  

- Como a estancia do alumnado está limitada aos mesmos espazos, incidimos no emprego do equipa-
mento de aula. Equipamento que haberá que desinfectar coa cadencia que reflectimos noutros apar-
tados. 

 
 

Id. Medidas especificas para alumnado de NEE 

 

55. Medidas  

Na actualidade non hai alumnado de NEE no centro pero de chegar algún alumno/a a intervención con 
este alumnado sería de forma individual e os coidados hixiénicos e sanitarios estableceríanse como 
unha nova rutina (uso de máscara, hixiene de mans...) 
O departamento de orientación, de ser preciso, colaborará co equipo COVID na identificación das es-

peciais medidas que haxa que por en funcionamento para a atención deste alumnado. 

 

56. Medidas e tarefas. Seguimento  

Implementaranse no caso de seren necesarias. 

 
 

Id. Previsións específicas para o profesorado 

 

57. Medidas  

Reunións: 
 

- Levaranse a cabo na sala de mestres, coa ventilación adecuada. 
 
 
Sala de mestres: 
 

- Ao igual que o resto prestarase especial atención á ventilación da sala. 
- Na sala haberá dispensador de xel e panos desbotables, así como unha papeleira de pedal. 

 
Dirección/secretaria: 

- Antes de acceder haberá que hixienizar as mans. 
- -As persoas alleas ao centro só accederan con cita previa ou por indicación do equipo directivo. 
- -Cando algunha persoa do centro empregue algún elemento deste espazo (telefonillo, fotoco-

piadora,ordenador, teléfono...) deberá limpalo despois do seu uso. 

 

58. Órganos colexiados  

Reunións dos órganos colexiados: 
 
-Claustro: levarase a cabo na sala de mestres e tal e como se reflicte no apartado anterior, respectando 
as distancias de seguridade e coas medidas de protección correspondentes.  
 
-Consello escolar: ao igual que no claustro empregarase a sala de música, coas condicións mencionadas 
anteriormente. No caso de que a situación o impida, empregarase a comunicación telemática usando a 
plataforma Cisco Webex. As convocatorias serán remitidas aos membros dos órganos colexiados a 
través de medios electrónicos. 

 
 

Id. Medidas de carácter formativo e pedagóxico 

 

59. Formación en educación en saúde  

Ao longo de todo o curso e de xeito transversal terá un carácter prioritario a prevención e hixiene 
fronte á covid-19. 

Con respecto a este punto, cumpriranse coas premisas descritas no protocolo das Consellerías de 
Educación e Sanidade. 

 

60. Difusión das medidas de prevención e protección  

Empregaranse todas as canles habituais do colexio: web, Instagram, Abalarmóbil para a difusión de 
toda a información de relevancia con respecto a este tema, en especial ás enviadas polas Consellerías 
de Educación e Sanidade. 
 
Do mesmo xeito, facilitarase o acceso a documentación e charlas formativas de interese. 
 
Recomendaráselle a todo o claustro a participación en actividades de tipo formativo relacionadas con 
este tema. 

 

61. Profesorado  coordinador da xestión e dinamización das aulas virtuais  

- Todo o profesorado do centro ten unha formación básica que lle permite empregar as aulas virtuais 
edixital, como quedou demostrado ao longo do curso 19/20. 
- En calquera caso, o coordinador do equipo Tics será o responsable do traballo de mantemento da 
páxina web, aula virtual (xestión da administración, páxina de inicio, creación de cursos e subida de 
información básica).  
O resto de funcións (comunicación coa UAC, coa responsable Abalar de zona, divulgar accións de for-
mación...) tamén forman parte das tarefas do equipo Tics, polo que non supón ningún cambio 

 

62. Previsións derivadas do documento “Instrucións de inicio de curso”  

- O equipo directivo elaborará o Plan de Acollida que será aprobado polo consello escolar e publicado 
coa maior brevidade posible para que a comunidade educativa poida organizar o mes de setembro. 
Este documento recollerá as datas das reunións coas familias e o horarios de entrada e saída do pri-
meiro día, que serán flexibilizados para poder ter unha mellor organización e facilitar a adquisición de 
hábitos recollidos neste plan. 
- Levará recollido tamén unha estimación do período de adaptación para o alumnado de Educación 
Infantil, que este ano amplíase a toda a etapa e ata o 25 de setembro. 

 

63. Difusión do plan  

Este plan de adaptación á situación Covid-19 será publicado na páxina web do colexio e aos membros 
do claustro e consello escolar por correo electrónico. 

